UNA UG IKADUHANG SAMUEL

Mensahe 12

Espirituhanong Mga Prinsipyo, Mga Pagtulon-an sa Kinabuhi,
ug Balaang Mga Pasidaan kalabot sa Pagpahimulos sa Maayong Yuta
nga Makita sa Lima ka Dagkong Tawo sa 1 ug 2 Samuel

Basahong Kasulatan: 1 Sam. 2:27-30, 35; 3:21; 12:3-5, 23;
18:1-4; 23:16-18; 9:1-2, 17; 13:13-14; 15:19, 23; 16:1, 12-13;
30:6-10; 26:19; 2 Sam. 11:1-27

I. Sa pagdumala ni Eli nagkadaan ug nagkaluya ang daang pagkasacerdote
sa linya ni Aaron (1 Sam. 2:12-30), ug nagtinguha ang Dios nga makasugod
og bag-o aron matuman ang Iyang pamatigayon:

A. Isalikway gyod nato ang bisan unsang pagkakaraan, pagkadaan, pagkadagaang,
ug garbo ug kanunay gyod unta tang basiyo, bukas, lunhaw, bag-o, buhi, ug
batan-on uban sa Ginoo; mausa gyod unta ta sa Iyang tinguha aron mausa ta ni
Cristo, mapuno ni Cristo, ug maokupahan ni Cristo aron magkinabuhi ni Cristo
alang sa organicong pagtukod sa Lawas ni Cristo—Bug. 3:15-22; Luc. 18:17; Fil.
3:7-14; Gal. 1:15-16; 2:20; 4:19; Efe. 4:16.

B. Samga adlaw ni Eli, nihit ang pulong sa Dios; halos nawala na ang pagpamulong
sa Dios (1 Sam. 1:31); sa pagkasacerdote ang unang buhatonon sa sacerdote mao
ang pagpamulong alang sa Dios (Exo. 28:30); ang sacerdote tawo gyong suod sa
Dios, nausa sa Dios, nasayod sa kasingkasing sa Dios, ug namulong sa bugtong-
talagsaon ug himsog nga pagtulon-an sa walay kataposang pamatigayon sa Dios
(1 Tim. 1:3-4; 6:3).

C. Gitudloan ni Eli si Samuel nga moingon sa Ginoo nga, “Sulti, O Jehova; kay
namati ang Imong sulugoon”; aron makapamulong alang sa Ginoo ug mausa
Niya sa pagtuman sa walay kataposang pamatigayon Niya, mahalon ug pami-
nawon gyod una nato pag-ayo ang Iyang pagpamulong aron masayod ta sa Iyang
tinguha ug gusto—1 Sam. 3:9-10, 21; Isa. 50:4-5.

D. Wala tagda ni Eli ang pagkasacerdote sa luag nga pagdisiplina niya sa iyang
duha ka daotang anak nga lalaki (1 Sam. 2:28-29); kini ang nakaingon sa tra-
hedya sa pagkatapos sa iyang kasaysayan, sa pagkatapos sa pagpahimulos niya
sa maayong yuta, ug sa pag-anam og kahanaw sa pagkasacerdote diha sa dios-
nong pinadayag, sa ato pa, diha sa pagpamulong alang sa Dios; makat-on unta ta
ni Eli karon nga magtagad pag-ayo sa gihatag sa Dios kanato sa Iyang pahiuli.

II. Matinumanon si Samuel sa Dios sa tanang hinatag-sa-Dios nga pagkabu-
tang ug katungdanan niya:

A. Isip Levihanon, nialagad siya sa Dios sa tibuok niyang kinabuhi; isip Nasareo,
walay pagkapakyas nga gituman niya ang iyang paghalad (v. 35); isip sacer-
dote-propeta, matinud-anon siyang namulong alang sa Dios ug gipasiugdahan
ang pagkapropeta nga mopuli sa nag-anam og kahanaw nga pagkasacerdote
diha sa diosnong pinadayag; isip maghuhukom, matinumanon siya sa Dios ug
maangayon sa katawhan, nagtapos sa pagkamaghuhukom ug nagpadangat sa
pagkahari aron mausab ang panahon ug matuman ang pamatigayon sa Dios.

B. Isip tawong nagbuhat uban sa Dios aron matuman ang pamatigayon Niya (Juan
5:17; 2 Cor. 6:1), giestablisar si Samuel isip propeta ni Jehova aron mamulong
alang Niya sa pagpamati niya sa Iyang pulong (1 Sam. 3:9-10, 20-21); mapa-
dayonon gyod tang magbansay nga maanaay igdulungog nga makadungog “sa
gisulti sa Espiritu sa kaiglesiahan” (Bug. 2:7); labot pa, mosunod gyod ta sa sum-

banan ni Maria, nga “nilingkod sa tiilan sa Ginoo ug naminaw sa Iyang pulong”

(Luc. 10:38-42):

1. Nilingkod si Maria sa tiilan ni Ginoong Jesus ug dili sa tiilan ni bisan kinsa;
walay paagi nga mas maayo kaysa moduol Niya matag gutlo, mahigugma
Niya, mosimba Niya, ug walay undang nga makig-ambitay Niya ug magpa-
bilin sa Iyang presensya.

2. Nilingkod si Maria sa tiilan sa Ginoo; gipaubos niya ang iyang kaugalingon
aron maminaw sa pagpamulong sa Ginoo ug modawat sa Iyang panalangin;
ang pagpaubos dili man kay nakaminos ta sa atong kaugalingon; pagbalewala
kini sa atong kaugalingon, pagdumili sa atong kaugalingon, ug pag-isip niini
nga walay pulos.

3. Nilingkod siya; ang mga nagkapuliki hangtod nga nalinga palayo sa pre-
sensya sa Ginoo dunay naglatagaw nga salabotan ug nagduhaduhang mga
hunahuna; mohunong gyod sila aron mogugol og personal nga panahon uban
sa Ginoo matag adlaw.

4. Naminaw [siyal sa pulong sa Ginoo; ang mga pulong nga gisulti sa Ginoo
kanato espiritu ug kinabuhi (Juan 6:63); ang pagpaminaw niya sa pulong sa
Ginoo naghatag og higayon sa Ginoo nga mopahayag ug mopaambit sa Iyang
Kaugalingon kaniya aron mabatonan niya ang Ginoo mismo.

C. Napahimuslan ni Samuel ang pahat niya sa maayong yuta sa kinahingpitan
gyod sa tibuok niyang kinabuhi; busa, kon sa Bag-ong Tugon pa, makaingon ta
nga walay apan ang pagpahimulos niya ni Cristo; ang bugtong apan sa kasay-
sayan ni Samuel mao ang pagtudlo niya sa iyang duha ka anak nga lalaki nga
mga maghuhukom diha sa mga anak sa Israel—1 Sam. 8:1-3:

1. Sukwahi sa putli ug matarong nga ginawian sa tibuok kinabuhi sa ilang
amahan ang dili matarong nga ginawian sa mga anak nga lalaki ni Samuel
(12:3-5, 23) ug maoy nakaingon nga gihangyo sa katawhan sa Israel si Samuel
nga motudlog hari nga mohukom nila sama sa tanang kanasoran (8:1-7);
tungod niana, dili gyod isipon nga mga maghuhukom diha sa katawhan sa
Israel ang mga anak nga lalaki ni Samuel (Buh. 13:20), ug isipon gyod nga
kataposang maghuhukom ang ilang amahan nga si Samuel.

2. Kon sa tawo pa, nasayop si Samuel ning butanga, apan nakatabang sa Dios
kining sayopa sa pagdumala sa sitwasyon diha sa Iyang katawhan pinaagi
sa pagpadangat sa pagkahari aron matuman ang Iyang pamatigayon.

III. Nahigugma si Jonatan ni David, nakigsaad niya, ug nanagna nga mabhi-
mong hari si David ug nga maiya ang gingharian—1 Sam. 18:1-4; 19:1-7;
20:8, 14-17, 41-42; 23:16-18:

A. Tuyo ni Saul nga preserbahon ang gingharian alang ni Jonatan; apan, dili
gustong modawat niini si Jonatan kondili niila hinuon nga si David ang angay
maanaa sa trono.

B. Gisultian gyod unta ni Jonatan ang iyang amahan kalabot niini ug unya mobiya
gyod sa iyang amahan aron makig-uban ni David; sa hulagway, magtimaan
unta ang pagsunod ni Jonatan ni David sa pagsunod nato ni Cristo karon ug sa
paghatag nato Niya sa unang dapit—Col. 1:18; Bug. 2:4.

C. Nawad-an si Jonatan sa husto ug igong pagpahimulos sa pahat niya sa maayong
yuta nga gisaad sa Dios tungod sa pagkapakyas niya sa wala pagsunod niya ni
David uyon sa kabubut-on sa Dios, tungod sa natural nga pagbati niya sa iyang

amahan; bisan nakaamgo si Jonatan nga mahimong hari si David, nagpabilin
siya sa iyang amahan, ug isip makasusubong resulta, nahiagoman niya ang
gidangatan sa iyang amahan ug namatay uban niya sa panggubatan—1 Sam.
31:2-6.

D. Nagpatunga si Jonatan ni Saul ug ni David; tawo siya nga naa sa tungatunga sa
duha ka pagpangalagad; nisunod gyod unta siya sa ikaduhang pagpangalagad,
apan kay lalom man kaayo ang relasyon niya sa unang pagpangalagad, dili siya
makagawas niini:

1.

Sa matag panahon dunay espesyal nga mga butang nga gustong buhaton
ang Ginoo; duna Siyay kaugalingong mga pagpahiuli ug mga buhat nga bu-
hatonon; ang talagsaong pagpahiuli ug buhat nga gibuhat Niya sa usa ka
panahon mao ang pagpangalagad nianang panahona—itandi sa Gen. 6:13-
14.

Si David ang ministro sa iyang panahon nga naay pagpangalagad niadtong
panahona (Buh. 13:21-22, 36); sa Daang Tugon, naay pagpangalagad si Noe
niadtong panahona nga magtukod sa arka, naay pagpangalagad si Moises
niadtong panahona nga magtukod sa tabernaculo, ug naay pagpangalagad si
David ug si Salomon niadtong panahona nga magtukod sa templo.

Ang ministro sa panahon nga dunay pagpangalagad sa panahon lahi ra sa
lokal nga mga ministro; ministro sa iyang panahon si Luther, ug ministro sab
sa iyang panahon si Darby; aron makasakat sa pagpangalagad ning pana-
hona karon, kinahanglan makita nato ang panan-awon; naminyo si Michal
ni David, apan wala siyay nakita; ang dayag nga kahimtang ni David ray
nakita niya, ug dili siya makaagwanta niini; resulta niana, nabiyaan siya—
2 Sam. 6:16, 20-23.

Sa Bag-ong Tugon, ang pagpangalagad ni Ginoong Jesus pagtukod man sa
iglesia nga Lawas ni Cristo (Mat. 16:18); ang daghang ginasahang tawo nga
gipalugwa sa pagkayab sa Ginoo dunay usa ra ka pagpangalagad, sa ato
pa, mangalagad og Cristo aron matukod ang Lawas ni Cristo, ang iglesia;
dili direktang buhaton sa mga tawong ginasahan kining pagtukod kondili sa
mga balaang gihingpit nila (Efe. 4:11-12, 16).

Sa nagtukod nga pagpangalagad sa Dios naay mga nanguna nianang pag-
pangalagara sa matag panahon; ablihan unta sa Ginoo ang atong mga mata
aron makakita nga basta mga tawo ta, mag-Cristohanon gyod ta; basta mga
Cristohanon ta, moapil gyod ta sa pagpangalagad sa Ginoo ning panahona.
Kaluoy man sa Dios nga makakita ug makakontak ang tawo sa pagpanga-
lagad sa panahon, apan lahi gyod kanang magmaisogon siya aron mobiya sa
kanhing mga pagpangalagad ug moapil sa pagpangalagad sa Dios karon—
itandi sa 1 Sam. 14:1-46; 2 Sam. 6:16, 20-23.

Gipangalagad sa pagpangalagad sa panahon ang kamatuoran karon ngadto sa
katawhan sa Dios; sa 2 Pedro 1:12 mahubad sab ang kasamtangang kamatuo-
ran og “ang takdo-sa-panahon nga kamatuoran”; mangutana gyod atubangan
sa Dios ang tanang magbubuhat sa Ginoo kon unsa ang kamatuoran karon—
Mat. 16:18; Efe. 4:15-16; Bug. 2:7, 11, 17, 26-29; 3:5, 12, 21; Sal. 48:2; Bug.
19:7-9; 21:2.

IV. Gipili sa Dios si Saul ug gidihogan siya ni Samuel aron mahimong hari sa
Israel—1 Sam. 9:1-2, 17; 10:1, 24:

A. Wala mosugot si Saul sa pulong sa Dios labing minos kaduha mao nga nawad-an
siya sa iyang pagkahari ug sa iyang gingharian (13:13-14; 15:19, 23; 28:17-19; sa
dihang wala mosugot sa Dios si Saul sa 1 Samuel 15, sa pagkatinuod nisupil siya
Niya.

B. Ning capituloha giingnan ni Samuel si Saul, “Ang pagsupil sama ra sa sala sa
pagdiwata, / Ug ang dili pagsugot sama ra sa pagsimbag mga diosdios ug mga
teraphim” (v. 23); ang pagdiwata pagkontak man sa daotang mga espiritu; ang
gibuhat ni Saul sa pagsupil niya sa Dios sama ra ning sala sa pagdiwata; wala
siya mosugot sa Dios ug sa pagkatinuod nahimong kaaway sa Dios; tungod
niana, nawad-an siya sa iyang pagkahari.

C. Tungod gyod sa dili hustong pagkalambigit ni Saul sa pamatigayon sa Dios ang
makasusubong kataposan niya; gipaapil sa Dios, nga gustong motukod sa ging-
harian Niya diha sa pinili Niyang katawhan, si Saul sa Iyang pamatigayon,
apan imbis moapil sa pamatigayon sa Dios ug mobulig niini, naghinakog hinuon
si Saul ug nangilog sa gingharian sa Dios aron motukod og kaugalingon niyang
monarkiya; napuno siya sa mga hunahuna kalabot sa pagkahari, lakip na kon
unsaon pagsunod sa iyang anak kaniya (20:31)

D. Niini, hakog ug nasayop gyod si Saul; sa kapulihay, gibiyaan ug giputol siya sa
Dios, gilaksi ang gingharian gikan niya (15:28); kay gibiyaan na man sa Dios si
Saul, nag-inusara na lang siya, samag ilo, nga walay nakatabang sa pag-abot sa
kasamok.

E. Tungod sa kahakog ni Saul, napildi ang katawhan sa Israel ug gipamatay sila sa
pagpakig-away nila sa mga Filistehanon, ug gipatay si Saul ug ang iyang mga
anak nga lalaki; nagwala ug nagtapos sa pagpahimulos ni Saul sa maayong yuta
nga gisaad sa Dios ang ambisyon niya nga maangkon niya ug sa iyang anak ang
gingharian, ug ang kasina niya ni David—20:30-34.

F. Ang dungan nga pagkamatay ni Saul, sa tulo niya ka anak nga lalaki, ug sa tig-
dala sa iyang hinagiban maangayong paghukom sa Dios sa tawong nisupil Niya,
nangilog Niya, ug nahimong kaaway Niya (1 Cron. 10:13-14); makat-on unta ta
sa makasusubong kataposan ni Saul sa paglansang sa krus sa atong unod ug
pagdumili sa pagkahakog nato—sa atong pagtinguha-para-sa-kaugalingon ug
pagpangita-para-sa-kaugalingon (Gal. 5:24; Mat. 16:24; Fil. 2:3).

G. Ang rekord sa makalilisang nga kataposan ni Saul kusganong pasidaan sa
tanang nag-alagad diha sa gingharian sa Dios nga dili mobuhat og laing buhat
sulod sa gingharian sa Dios o mangabuso ba sa bisan unsang naa sa gingharian;
dili unta ta masama ni Saul, nga naningkamot sa pagtukod og “monarkiya” para
sa atong kaugalingon; mobuhat hinuon tang tanan og bugtong-talagsaong buhat
nga motukod sa gingharian sa Dios, sa Lawas ni Cristo—1 Sam. 31:1-13.

. Gipili ug gidihogan sa Dios si David pinaagi ni Samuel aron mahimong
hari sa Israel—16:1, 12-13:

A. Human patya ni David si Goliath, gidayeg siya sa mga babaye sa Israel labaw
sa pagdayeg nila ni Saul (18:7), apan walay timailhan diha ni David nga nag-
mapagarbohon siya o naambisyoso ba alang sa pagkahari; sa dihang gisulayan
si David sa paglutos ni Saul kaniya, naaprobahan siya nga maoy hustong tawo
nga motuman sa pamatigayon sa Dios sa pag-establisar sa gingharian sa Dios
dinhi yuta.

B. Sa gilutos ni Saul si David, dunay duha ka higayon nga mapatay unta niya si
Saul, apan wala niya kini buhata tungod kay nahadlok siya sa Dios kay dinihogan

man sa Dios si Saul; nagpakita kini nga gipatunhay ni David ang maayong han-
ay diha sa gingharian sa Dios—cap. 24 ug 26; itandi sa Rom. 12:3.
. Walay duhaduha nga daghag nakat-onan si David kalabot sa dili ipanimalos ang
iyang kaugalingon, ug dumilian hinuon kini aron matuman ang tuyo sa Dios,
basi sa pagka-tawo niya nga uyon sa kasingkasing sa Dios—1 Sam. 13:14.
. Kasagarang sumbanan si David sa tinuod nga anak sa Israel sa pagpahimulos
sa maayong yuta nga gisaad ug gihatag sa Dios sa pinili Niyang katawhan;
nisalig siya sa Dios ug naggawi uban sa Dios uyon sa Iyang pagkamagbubuot
ug sa Iyang paggiya ug pagtudlo sa tanan niyang pagsulay; naglaom si David
nga magpabilin sa maayong yuta, moambit sa panulondon sa Dios ug moalagad
Niya—17:36-37; 23:14-16; 30:6-10; 26:19.
. Ang matinud-anong pagsalig ni David sa Dios ug ang matinumanong paggawi
niya uban sa Dios hingpit nga naghimo niyang takos nga makapahimulos sa
maayong yuta sa habog nga ang-ang, ngadto man ngani sa pagkahari uyon sa
kasingkasing sa Dios nga may gingharian nga nahimong gingharian sa Dios
dinhi sa yuta; nausa si David sa Dios; iya sa Dios ang iyaha, ug iyaha ang iya
sa Dios; usa ra ang gingharian niya ug sa Dios; nakapahimulos kini siya sa ma-
ayong yuta, nga hulagway ni Cristo, sa kinahingpitan gyod.

Sa namatay na si Saul, “dihay taas nga gubat tali sa balay ni Saul ug sa balay ni

David; apan nag-anam kalig-on si David, ug nag-anam kahuyang ang balay ni

Saul” (2 Sam. 3:1); giestablisar sa Dios si David nga hari nga dunay gingharian

nga gituboy tungod ug alang sa katawhan sa Dios nga Israel (5:6-25); labot pa,

“nagkadako gyod si David; ug nag-uban niya si Jehova nga Dios sa mga panon”

(v. 10); nagpakita kini nga naa ni David ang presensya sa Dios.

. Kon sa bisan unsang butang wala tay pagbati sa sulod nga nag-uban nato ang

Ginoo, magbantay gyod ta ug mamalandong pag-usab sa atong gawi (1 Sam

16:14); sa pahiuli sa Ginoo, naa ngani tay buhaton, magtagad gyod ta sa pagbati

sa presensya sa Ginoo; makat-on unta tang tanan nga magtagad sa duha ka bu-

tang: sa presensya sa Dios sa sulod ug sa dayag nga pamatuod sa atong palibot

(itandi sa 2 Sam. 5:11-12).

. Labot pa, makat-on unta tang tanan ni David sa negatibong bahin maingon man

sa positibong bahin; makadaot nga elemento nga makalaglag nato ang pangibog

sa unod; kon natintal man ang diosnong tawo nga sama ni David, unsaon man

nato paglingkawas?—11:1-27; itandi sa. 2 Tim. 2:22; 1 Cor. 6:13, 18:

1. Bisan unsa pay nakab-ot nato sa atong espirituhanong pagpaninguha, posi-
ble mang makabuhat ta nianang salaa; seryoso gyod natong basahon kining
sugilanona diha sa presensya sa Dios; magpasidaan kini nato nga seryoso
gyod ang pagpasinunot sa unod; natintal si David tungod lang sa usa ka pag-
siplat, ug wala siya makapugong sa iyang kaugalingon.

2. Ang tanang balaan, labi na gyod ang mga batan-on, magsusi gyod sa ilang
kasingkasing ug hugot gyong mobuot sa kasingkasing nga dili gyod mopa-
sinunot sa unod (Huk. 5:15-16); moingon gyod ta nga, “Ginoong Jesus, gihi-
gugma Ka nako, gikinahanglan Ka nako, ug dawaton Ka nako”; kon moingon
ta niini, mahimo Siyang Manluluwas ug kusganong kaluwasan nato; isip
pneumaticong Cristo, luwason ta Niya, ampingan ta Niya, ug panalipdan ta
Niya sa kahugaw ning panahona, aron maampingan nato ang himaya nga
atong nakab-ot.

